
ԵՐԵՎԱՆԻ ՔԱՂԱՔԱՊԵՏԱՐԱՆ

ՀՀ, 0015, ք. Երևան, Արգիշտիի 1

№  
«ՖՈՏՈՆ» ՍՊԸ ՏՆՕՐԵՆ
ՆԵԼԼԻ ՊԵՏՐՈՍՅԱՆԻՆ
(ք. Երևան, Ռոստոմի 58,
Էլ. փոստ՝ ms.foton2014@mail.ru)

Ծ Ա Ն ՈՒ Ց ՈՒ Մ
Պայմանագիրը միակողմանի /մասնակի/ լուծելու մասին
	Երևանի քաղաքապետարանի և «Ֆոտոն» ՍՊԸ-ի միջև 02.05.2023 թվականին կնքված «ԵՔ-ԷԱՃԱՊՁԲ-23/83-1» ծածկագրով գնման՝ պայմանագրի (այսուհետ՝ Պայմանագիր) 1.1 կետի համաձայն՝ «Վաճառողը պարտավորվում է սույն պայմանագրով սահմանված կարգով, ծավալներով, ժամկետներում և հասցեով Գնորդին մատակարարել պայմանագրերի N 1 հավելվածներով` Տեխնիկական բնութագրով նախատեսված ապրանքը (այսուհետ` ապրանք), իսկ Գնորդը պարտավորվում է ընդունել ապրանքը և վճարել դրա համար։ 
02.05.2023թ. կնքված «ԵՔ-ԷԱՃԱՊՁԲ-23/83-1» ծածկագրով գնման պայմանագրի N 2 համաձայնագրի 1.1 կետի համաձայն՝ «պատասխանատու ստորաբաժանման կողմից գնման հայտով ներկայացված՝ գույքի ձեռքբերման պայմանագրով նախատեսված ապրանքների մատակարարման համար կատարման ժամկետ սահմանել հետևյալ կարգով՝ 3-րդ, 4-րդ,           5-րդ, 7-րդ, 9-րդ, 11-րդ, 15-րդ, 16-րդ, 18-րդ, 19-րդ չափաբաժիններ՝ պայմանագիրը (համաձայնագիրը) ուժի մեջ մտնելուց հետո, մինչև 20.11.2023թ.»: Ընկերության կողմից պայմանագրային պարտավորությունները՝ նշյալ ժամկետում ապրանքների մատակարարումը, կատարվել է մասնակի:
Հիմք ընդունելով պայմանագրի 2.1.3 կետի ա) ենթակետը՝ «գնորդը իրավունք ունի պահանջել լրացնելու ապրանքի պակաս հանձնված քանակը»՝ Երևանի քաղաքապետարանի աշխատակազմի հանրակրթության վարչությունը 23.11.2023թ. ժ.11:49-ին, 01.12.2023թ. ժ.16:52-ին և 15.12.2023թ. ժ.10:36-ին էլեկտրոնային փոստով, ինչպես նաև հեռախոսակապի միջոցով դիմել է Ընկերությանը, տրվել է ողջամիտ ժամկետ՝ տեխնիկական բնութագրով նախատեսված ապրանքները մատակարարելու պահանջով:
Սակայն Ընկերությունը 02.05.2023 թվականին կնքված «ԵՔ-ԷԱՃԱՊՁԲ-23/83-1» պայմանագրով նախատեսված պարտավորությունները կատարել է մասնակի՝ 
1. 3-րդ չափաբաժին՝ 258 միավոր գույքից մատակարարվել է՝ 183-ը, 
չի մատակարարվել՝ 75,
2. 7-րդ չափաբաժին՝ 113 միավոր գույքից մատակարարվել է՝ 89-ը, 
չի մատակարարվել՝ 24,
3. 9-րդ չափաբաժին՝ 24 միավոր գույքից մատակարարվել է՝ 14-ը,
չի մատակարարվել՝ 10,
4. 11-րդ չափաբաժին՝ 347 միավոր գույքից մատակարարվել է՝ 251-ը,
չի մատակարարվել՝ 96,
5. 15-րդ չափաբաժին՝ 915 միավոր գույքից մատակարարվել է՝ 850-ը,
չի մատակարարվել՝ 65,
6. 16-րդ չափաբաժին՝ 1665 միավոր գույքից մատակարարվել է՝ 1505-ը,
չի մատակարարվել՝ 160,
7. 18-րդ չափաբաժին՝ 29 միավոր գույքից մատակարարվել է՝ 13-ը,
չի մատակարարվել՝ 16,
8. 19-րդ չափաբաժին՝ 39 միավոր գույքից մատակարարվել է՝ 30-ը,
չի մատակարարվել՝ 9,
Պայմանագրի 4-րդ և 5-րդ չափաբաժինները մատակարարվել են ամբողջությամբ: 
ՀՀ քաղաքացիական օրենսգրքի 408-րդ հոդվածի համաձայն՝ «Պարտավորության խախտում է համարվում այն չկատարելը կամ անպատշաճ (կետանցով, ապրանքների, աշխատանքների և ծառայությունների թերություններով կամ պարտավորության բովանդակությամբ որոշվող այլ պայմանների խախտմամբ) կատարելը»:
ՀՀ քաղաքացիական օրենսգրքի 345-րդ հոդվածի 1-ին մասի համաձայն՝ «Պարտավորության ուժով մի անձը (պարտապանը) պարտավոր է մեկ այլ անձի (պարտատիրոջ) օգտին կատարել որոշակի գործողություն. այն է` վճարել դրամ, հանձնել գույք, կատարել աշխատանք, մատուցել ծառայություն և այլն, կամ ձեռնպահ մնալ որոշակի գործողություն կատարելուց, իսկ պարտատերն իրավունք ունի պարտապանից պահանջել կատարելու իր պարտականությունը»։
Պայմանագրի 2.1.7 կետի համաձայն՝ Պատվիրատուն իրավունք ունի միակողմանի լուծել պայմանագիրը, եթե Կատարողն էականորեն խախտել է պայմանագիրը.
         Կատարողի կողմից պայմանագիրը խախտելն էական է համարվում, եթե՝ 
	ա/մատակարարվել է անպատշաճ որակի ապրանք որը չի կարող փոխարինվել Գնորդի համար ընդունելի ժամկետում,
	բ/ ապրանքի մատակարարման ժամկետները խախտվել են 5 օրից ավելի:
 ՀՀ քաղաքացիական օրենսգրքի 466-րդ հոդվածի 3-րդ  մասի համաձայն՝ «Պայմանագիրը լրիվ կամ մասնակի կատարելուց միակողմանի հրաժարվելու դեպքում, երբ պայմանագրից հրաժարվելը թույլատրվում է օրենքով կամ կողմերի համաձայնությամբ, պայմանագիրը համապատասխանաբար համարվում է լուծված կամ փոփոխված»:
Հաշվի առնելով այն հանգամանքը, որ Ընկերությունը խախտել է պայմանագրով սահմանված պարտավորությունները՝ Երևանի քաղաքապետարանը, ղեկավարվելով վերը նշված իրավական հիմքերով, միակողմանի հրաժարվում է կնքված պայմանագրից համարելով այն լուծված:
Պատշաճ ծանուցումն ապահովելու նպատակով՝ կկիրառվի ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակեպման  մասին» Կարգի 33-րդ կետի 17-րդ ենթակետով սահմանված դրույթները:
 «Գնումների մասին» օրենքի 6-րդ հոդվածի 1-ին մասի 6-րդ կետով նախատեսված հիմքերն ի հայտ գալու դեպքում, պատվիրատուի ղեկավարի պատճառաբանված որոշման հիման վրա լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում։ Ընդ որում  սույն կետում նշված որոշումը պատվիրատուի ղեկավարը կայացնում է գնման ընթացակարգը չկայացած հայտարարվելու կամ կնքված պայմանագրի վերաբերյալ հայտարարությունը հրապարակելու կամ պայմանագիրը միակողմանի լուծելու մասին հայտարարությունը (ծանուցումը)  հրապարակելու օրվան հաջորդող տասներորդ օրը: Որոշումը կայացվելուն հաջորդող օրը այն գրավոր տրամադրվում է լիազորված մարմնին և մասնակցին: Լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում որոշումն ստանալուն հաջորդող քառասուներորդ օրվան հաջորդող հինգերորդ օրը, իսկ որոշումն ստանալուն հաջորդող քառասուներորդ օրվա դրությամբ մասնակցի կողմից որոշման բողոքարկման վերաբերյալ հարուցված և չավարտված դատական գործի առկայության դեպքում` տվյալ դատական գործով եզրափակիչ դատական ակտն ուժի մեջ մտնելու օրվան հաջորդող հինգերորդ օրը, եթե դատական քննության արդյունքով որոշման կատարման հնարավորությունը չի վերացել: 
Ընդ որում, եթե՝
· սույն կետով նախատեսված՝ լիազորված մարմնին որոշումը ներկայացվելու վերջնաժամկետը լրանալու օրվա դրությամբ մասնակիցը կամ պայմանագիրը կնքած անձը վճարել է հայտի, պայմանագրի և (կամ) որակավորման ապահովման գումարը, ապա պատվիրատուն տվյալ մասնակցին ցուցակում ներառելու պատճառաբանված որոշումը չի ներկայացնում լիազորված մարմին.
· մասնակցի կամ պայմանագիրը կնքած անձի կողմից հայտի, պայմանագրի և (կամ) որակավորման ապահովման գումարի վճարումն իրականացվել է լիազորված մարմնին որոշումը ներկայացվելու վերջնաժամկետը լրանալուց հետո, բայց ոչ ուշ, քան մասնակցին կամ պայմանագիր կնքած անձին ցուցակում ներառելու վերջնաժամկետը լրանալու օրը, ապա պատվիրատուն դրա մասին գրավոր տեղեկացնում է լիազորված մարմին, որի հիման վրա մասնակիցը չի ներառվում ցուցակում:

[bookmark: _GoBack]ՀԱՐԳԱՆՔՈՎ՝ԵԼԵՆԱ ՀԱՐՈՒԹՅՈՒՆՅԱՆ                                                          
  				ՀԱՆՐԱԿՐԹՈՒԹՅԱՆ ՎԱՐՉՈՒԹՅԱՆ ՊԵՏԻ ՏԵՂԱԿԱԼ,
				ՊԵՏԻ ՊԱՐՏԱԿԱՆՈՒԹՅՈՒՆՆԵՐԸ ԿԱՏԱՐՈՂ
			           

	Կատարող՝ Ա.Գաբրիելյան
	Հանրակրթության վարչություն
	հեռ. 011 514447




image1.emf
X


image2.png




